
ᐊᐦᐃ ᒥᓇ ᐅᓇᔑᐁᐧᐃᐧ ᐅᓇᑫᓂᑫᐃᐧ ᐅᓇᒋᑫᐃᐧᐣ ᒋᒪᐡᑲᐊᐧᒋᑲᑌᐠ ᑕᐱᐡᑯᐨ ᐅᐅᐁᐧ ᐱᑌᑲᐧᑎᓯᐃᐧ ᒥᑲᓱᐃᐧᐣ 
ᐁᑲᐧ ᒪᒋᑐᑕᐁᐧᐃᐧᐣ ᑲᑕᑲᐧᐠ ᐃᐃᒪ ᑲᑕᓇᓄᑭᓇᓂᐊᐧᐠ, ᑲᐃᔑ ᐃᐡᑯᓄᓇᓂᐊᐧᐠ ᐁᑲᐧ ᑲᐃᔑ ᑲᐯᔑᓇᓂᐊᐧᐠ 
ᐃᐃᒪ ᑲᔭ ᐅᓄᑯᓂᑫᐃᐧᓂᐠ ᒋᐅᒋᐊᓄᑲᑌᑭᐣ ᐅᓀᓂᐊᐧᐣ ᐃᔑᒋᑫᐃᐧᓇᐣ ᑲᒪᒋᒋᑫᒪᑲᑭᐣ᙮ 

ᒥᓇ ᐱᑯ ᒋᐸᑭᑎᓂᑲᑌᐠ ᑲᐧᔭᐠ ᑭᑭᓄᐦᐊᒪᑫᐃᐧᐣ ᒥᓇ ᒋᓄᒋᑲᑌᐠ ᐁᑲᐧ ᒋᐊᓄᒧᒋᑲᑌᐠ ᐅᓀᓂᐊᐧᐣ ᐃᔑᒋᑫᐃᐧᓇᐣ 
ᐅᐅᒪ ᒥᓯᐁᐧ ᐅᐣᑌᕑᐃᔪ ᐊᐦᐃᐣ ᒥᓇ ᒋᐊᓄᑲᑌᑭᐣ ᐃᔑᐱᒪᑎᓱᐃᐧᓇᐣ ᒥᓇ ᑭᒋᒪᒋᑐᑕᐁᐧᐃᐧᓇᐣ ᒋᑲᑫᐧ 
ᐊᑎᓂᑲᑌᑭᐣ ᐁᑲᐧ ᒥᓇ ᐅᑫᐧᓂᐊᐧᐣ ᐁᐧᑎ ᐊᓂ ᓂᑲᐣ ᑲᐧᔭᐠ ᐃᔑᐱᒪᑎᓱᐃᐧᓇᐣ ᐁᑲᐧ ᐃᔑᒋᑫᐃᐧᓇᐣ ᒋᐊᔭᒪᑲᑭᐣ 
ᒥᓇ ᒋᐱᒥ ᐊᓄᑲᑌᑭᐣ ᐊᔕ ᐅᓴᑦ ᐁᐧᐡᑲᐨ ᐅᓂᓀᐊᐧᐣ ᑲᐅᒋᐱᒥ ᒪᒋᒋᑫᒪᑲᑭᐣ᙮

ᒋᐅᔑᒋᑲᑌᑭᐣ ᓇᓇᑲ ᐃᐧᒋᐦᐃᐁᐧᐃᐧ ᐊᐸᒋᒋᑲᓇᐣ ᒥᓇ ᒋᓂᓯᑕᐃᐧᓂᑲᑌᑭᐣ ᑲᐃᐧᒋᐦᐃᐁᐧᒪᑲᑭᐣ ᐊᐸᒋᒋᑲᓇᐣ 
ᐁᐦᐊᐠ ᑲᔭ ᔑᒪᑲᓂᔓᐠ ᒋᐃᐧᑕᒪᐊᐧᐊᐧᐨ ᐊᐧᐃᐧᔭᐣ ᑫᒋᓇᐨ ᒋᐃᐧᑕᒪᑯᐊᐧᐨ ᑲᑭᐱᒥ ᒪᒋᑐᑕᐊᐧᑲᓄᐊᐧᑯᐸᓀᐣ 
ᐱᐅᑕᓇᐠ ᐊᐦᐃᐠ ᐅᑕ ᐅᒋ ᐱᔑᑲᐧᒋᒋᑫᐃᐧ ᑭᒋᒪᒋᑐᑕᐁᐧᐃᐧᓂᐠ᙮

ᑭᔭᐱᐨ ᐊᐊᐧᔑᒣ ᐃᐧᒋᐦᐃᐁᐧᐃᐧᓇᐣ ᒋᐸᑭᑎᓂᑲᑌᑭᐣ ᒥᓇ ᐅᓇᑯᓂᑫᐃᐧ ᐅᓇᒋᑫᐃᐧᐣ ᐱᒧᒋᑫᐃᐧᐣ ᑲᐧᔭᐠ 
ᒋᐊᐧᐁᐧᓇᒋᑲᑌᐠ ᐁᐦᐊᐠ ᐅᑕ ᐅᑫᐧᓂᐊᐧᐠ ᑲᑭᔕᐳᐡᑲᒥᐊᐧᐨ ᒪᒋᑐᑕᐁᐧᐃᐧᓂᐠ ᐊᐦᐃᐠ ᐅᓇᑯᓂᑫᐃᐧᓂᐠ 
ᒋᐃᔑᓇᑎᓇᒥᐊᐧᐨ ᐅᐃᐧᒋᐦᐃᑯᓂᐊᐧ᙮ 

ᐊᐦᐃ ᒥᓇ ᒥᓄᔭᐃᐧᐣ ᐁᑲᐧ ᐊᐧᐊᐧᑲᐃᐧᐃᐧᐣ ᐃᐡᑯᓄᐃᐧ ᑭᑭᓄᐦᐊᒪᑫᐃᐧᐣ ᒋᐊᐧᐁᐧᑕᐦᐃᓂᑲᑌᐠ ᐅᑎᐢᑯᓂᐠ ᐯᔑᐠ 
ᓀᐃᐧᐨ ᓂᔓᔕᑊ ᑲᐊᑯᑭᑫᐣᑕᒥᐊᐧᐨ ᒋᐃᐧᒋᐦᐃᑯᐊᐧᐨ ᒋᓂᓯᑐᑕᒥᐊᐧᐨ ᒪᐊᐧᐨ ᑫᑯᓇᐣ ᑲᑭᒋᓀᐣᑕᑲᐧᓂᓂᑭᐣ ᑐᑲᐣ 
ᑲᔭ ᑲᐧᔭᐠ ᐃᐧᒋᐃᐧᑐᐃᐧᓂᐠ ᒥᓇ ᐃᐧᒋᐱᒪᑎᓯᒥᑐᐃᐧᓂᐠ᙮

ᐅᓇᑯᓂᑫᐃᐧ ᐅᓇᔑᐁᐧᐃᐧᐣ ᒋᐅᓇᒋᑲᑌᐠ ᒋᐸᑯᓭᐣᑕᑲᐧᑭᐣ ᑭᒋᐃᐡᑯᓄᐃᐧᑲᒥᑯᐣ ᑲᐧᓫᐊᐨ ᐁᑲᐧ ᐁᓂᐯᓯᑎ 
ᒋᐃᐧᑕᓄᑭᒪᐊᐧᐨ ᐅᑎᐢᑯᓂᐣ ᐅᓇᑐᐊᐧᐨ ᐱᔑᑲᐧᑎᓯᐃᐧ ᒥᑲᓱᐃᐧᐣ ᐁᑲᐧ ᒪᒋᑐᑕᐁᐧᐃᐧᐣ ᐅᓇᑯᓂᑫᐃᐧᐣ ᐃᐃᒪ 
ᐃᐡᑯᓄᐃᐧᑲᒥᑯᐠ ᒥᓇ ᑭᑭᓄᐦᐊᒪᑫᐃᐧᐣ, ᑭᐱᓂᑫᐃᐧᐣ ᐁᑲᐧ ᒪᒥᔑᑫᐃᐧᐣ ᐅᓇᒋᑫᐃᐧᐣ ᒋᐊᐸᔭᐠ ᒥᓇ ᐸᑯᓭᓂᒧᐃᐧ 
ᑐᑕᒧᐃᐧᓇᐣ ᒋᐊᔭᑭᐣ᙮

ᐊᐊᐧᔑᒣ ᒋᒪᐡᑲᐊᐧᒋᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᑲᐸᑭᑎᓂᑲᑌᑭᐣ ᐃᐃᒪ ᐊᑯᓯᐃᐧᑲᒥᑯᐣ ᐱᔑᑲᐧᑎᓯᐃᐧ ᒥᑲᓱᐃᐧᐣ 
ᐁᑲᐧ ᒪᒋᑐᑕᐁᐧᐃᐧᐣ ᐃᐧᒋᐦᐃᐁᐧᑲᒥᑯᐣ ᑲᐃᔑᑕᑲᐧᑭᐣ ᒥᓇ ᑲᐧᔭᐠ ᒋᒥᒋᒥᓂᑲᑌᐠ 24/7 ᐃᐧᒋᐦᐃᐁᐧᐃᐧᐣ ᒥᓇ ᐱᑯ 
ᑲᐧᔭᐠ ᒋᐃᐧᒋᐦᐃᐁᐧᒪᑲᐠ ᐁᑲᐧ ᒥᓇ ᑲᐧᔭᐠ ᐸᒥᐦᐃᐁᐧᐃᐧᐣ ᒋᑕᑲᐧᐠ᙮ 

ᐁᑲᐧ ᑭᑫᐣᑕᑲᐧᐣ ᐁᑲ ᐁᒥᓇᐧᔑᐠ ᐅᐅᐁᐧ ᐃᔑᒋᑫᐃᐧᐣ: ᐁᐊᐧᑲᐃᐧᒋᑲᑌᐠ ᐊᐧᐁᐧᓇᒋᑫᐃᐧᐣ ᒋᑭᐱᑎᓂᑲᑌᐠ ᐱᔑᑲᐧᑎᓯᐃᐧ 
ᒥᑲᓱᐃᐧᐣ ᐁᑲᐧ ᒪᒋᑐᑕᐁᐧᐃᐧᐣ, ᐁᑲᐧ ᓂᑕᓂᑲᑕᒥᐣ ᑫᓂᓇᐊᐧᐨ ᐅᐅᒪ ᐅᐣᑌᕑᐃᔪ ᑲᐃᔑᑲᐯᔑᓇᓂᐊᐧᐠ ᑲᐧᔭᐠ ᒋᐸᔦᑕᑭᓭᐠ 
ᐱᒪᑎᓱᐃᐧᐣ ᒥᓇ ᐱᑯ ᐁᑲ ᑲᑫᐧᓭᑭᐦᐃᐁᐧᐃᐧᐣ ᒋᐊᔭᒪᑲᐠ ᐁᑲᐧ ᑲᔭ ᑲᑫᐧᑕᒋᐦᐃᐁᐧᐃᐧᐣ ᐊᐦᐃᐠ ᐅᑕ ᑲᐃᔑᓇᑭᐡᑭᑲᑌᐠ ᐱᔑᑲᐧᑎᓯᐃᐧ 
ᒥᑲᓱᐃᐧᐣ ᐁᑲᐧ ᒪᒋᑐᑕᐁᐧᐃᐧᐣ᙮ ᐁᑲᐧ ᒥᓇ ᐊᐧᐁᐧᓇᒋᑫᐃᐧᐣ ᐅᐅᐁᐧ ᐃᔑᐊᔑᑕᒪᑫᒪᑲᐣ ᑫᐃᔑ ᐃᐧᒋᐦᐃᐁᐧᒪᑲᐠ:

ᐊᓂᐣ ᐊᐱᐣ ᑫᐃᔑ ᒪᑕᓄᑲᑌᐠ

(ᐁᑲᐧ ᒥᓇ ᑯᑕᐠ ᐸᑭᑭᓂᑲᐣ)

ᒋᐅᔑᒋᑲᑌᐠ ᑭᑭᓄᐦᐊᒪᑫᐃᐧᐣ ᒋᐊᐸᒋᑐᐊᐧᐨ ᐊᓄᑭᓇᑲᓇᐠ ᐃᐃᒪ ᑲᑕᓇᓄᑭᑕᒪᑫᐊᐧᐨ ᒪᐡᑭᑭᐃᐧ 
ᐱᒧᒋᑫᐃᐧᓂᐠ, ᑕᔑᑫᐃᐧᐣ ᐱᒧᒋᑫᐃᐧᓂᐠ, ᐃᐡᑯᓄᐃᐧ ᐱᒧᒋᑫᐃᓂᐠ ᐁᑲᐧ ᐅᓇᑯᓂᑫᐃᐧ ᐱᒧᒋᑫᐃᐧᓂᐠ ᒥᐡᑯᐨ 
ᑲᐧᔭᐠ ᒋᐃᐧᒋᐦᐃᐊᔭᐊᐧᐨ ᐊᐃᐧᔭᐣ ᑲᑭᐱᔑᑲᐧᑎᓯᐃᐧ ᒥᑲᓂᒪᑲᓄᐃᐧᓂᐨ ᒥᓇ ᑲᑭᒪᒋᑐᑕᐊᐧᑲᓄᐃᐧᓂᐨ ᐁᑲᐧ 
ᒥᓇ ᒋᐅᔑᑕᒪᐊᐧᑲᓄᐊᐧᐨ ᑭᑭᓄᐦᐊᒪᑫᐃᐧᐣ ᐊᓄᑭᓇᑲᓇᐠ ᒋᐃᐧᒋᐦᐃᑯᐊᐧᐨ ᐊᓂᐣ ᑫᐃᔑ ᐃᐧᒋᐦᐃᐊᔭᐊᐧᐨ 
ᐅᑫᐧᓂᐊᐧᐣ ᒪᐊᐧᐨ ᑲᑭᒋᐊᓂᒥᓭᓂᐨ ᐅᐱᒪᑎᓱᐃᐧᓂᐊᐧᐠ ᐅᒋ᙮

ᑲᐧᔭᐠ ᒋᐃᔑᓇᑲᐧᐠ ᐱᒧᒋᑫᐃᐧᐣ ᒥᓇ ᐊᐊᐧᔑᒣ ᔓᓂᔭᐣ ᐃᐃᒪ ᒋᐃᔑᐸᑭᑎᓇᑲᓄᐃᐧᐨ ᐱᔑᑲᐧᑎᓱᐃᐧᐣ 
ᒥᑲᓱᐃᐧᐣ ᒪᒋᓭᐃᐧᓂᐠ ᐃᐧᒋᐦᐃᐁᐧᐃᐧᑲᒥᑯᐣ ᑲᐃᔑᑕᑲᐧᑭᐣ᙮ 

ᒋᐊᐧᐁᐧᓇᒋᑲᑌᐠ ᐱᒧᒋᑫᐃᐧᐣ ᒥᓇ ᒋᒧᒋᐸᑭᑎᓂᑲᑌᐠ ᐅᓇᑯᓂᑫᐃᐧ ᐊᔭᒥᐦᑐᐃᐧᐣ ᐁᐦᐊᐠ ᑲᑭᐱᔑᑲᐧᑎᓯᐃᐧ 
ᒥᑲᓇᑲᓄᐊᐧᐨ ᐁᑲᐧ ᑲᑭᒪᒋᑐᑕᐊᐧᑲᓄᐊᐧᐨ ᒋᐊᐸᒋᑐᐊᐧᐨ ᐊᒪᐧᔦ ᐅᑕ ᐱᑎᑲᒋᑲᑌᐠ ᐅᓇᑯᓂᑫᐃᐧᑲᒥᑯᐠ᙮ 

ᒥᓇ ᑭᓂᑲᐧᓇᐱᐃᐧᐣ ᐊᒋᑲᓇᑎᑯᐠ ᒋᐅᓇᒋᑲᑌᐠ ᑲᐯ ᒋᐊᔭᒪᑲᐠ ᐁᑲᐧ ᐅᐣᑌᕑᐃᔪ ᒋᓂᑲᓂᐡᑲᐠ ᐅᐅᒪ ᑲᓇᑕ 
ᐁᐦᐊᐣ ᑲᐊᓂᒧᒋᑲᑌᑭᐣ ᐃᑫᐧᐊᐧᐠ ᑲᒥᑲᓇᑲᓄᐊᐧᐨ ᒥᓇ ᑲᒪᒋᑐᑕᐊᐧᑲᓄᐊᐧᐨ᙮

ᐊᐊᐧᔑᒣ ᑲᐧᔭᐠ ᐊᓄᑭᐃᐧ ᐅᓇᑯᓂᑫᐃᐧᓇᐣ ᒋᒪᐡᑲᐊᐧᒋᑲᑌᑭᐣ ᒥᓇ ᐃᐃᒪ ᒋᐅᑌᑫᐡᑭᑲᑌᑭᐣ ᐊᓄᑭᐃᐧ 
ᒪᐡᑭᑭᐃᐧ ᐱᒧᒋᑫᐃᐧᓂᐠ ᐁᑲᐧ ᐊᔭᑲᐧᒥᓯᐃᐧᓂᐠ ᐅᓇᑯᓂᑫᐃᐧᓂᐠ ᐅᒋ, ᐊᐦᐃᐣ ᑲᔭ ᒋᐊᔭᑭᐣ ᐊᓂᐣ 
ᑲᐊᓄᑭᐃᐧᓇᐣ ᑲᒥᑫᐧᐊᐧᐨ ᑫᐃᔑᐸᑯᓭᐣᑯᓯᐊᐧᐨ ᒋᒪᐡᑲᐃᐧ ᐅᓇᑐᐊᐧᐨ ᐊᐦᐃᐣ ᐱᔑᑲᐧᑎᓯᐃᐧ ᒪᒋᒋᑫᐃᐧᐣ 
ᐊᓄᑭᐃᐧ ᐅᓇᑯᓂᑫᐃᐧᓇᐣ᙮

ᒋᐸᑭᑎᓂᑲᑌᐠ ᒥᓇ ᔓᓂᔭᐃᐧ ᐃᐧᒋᐦᐃᐁᐧᐃᐧᐣ ᐁᐦᐊᐠ ᐅᐣᑌᕑᐃᔪ ᐅᔑᐱᐦᐃᑫᐃᐧᓂᓂᐊᐧᐠ ᒋᐃᐧᒋᐦᐃᔭᑲᓄᐊᐧᐨ 
ᒥᐡᑯᐨ ᒋᐅᔑᑐᐊᐧᐨ ᑫᑯᓇᐣ ᑲᒪᒋᒋᑫᒪᑲᓂᓂᑭᐣ ᒋᑕᔑᐊᓂᒧᒋᑲᑌᓂᑭᐣ ᑐᑲᐣ ᑭᒋᒪᒋᑐᑕᐁᐧᐃᐧᓂᐠ ᐅᒋ ᒥᓇ 
ᒪᒋᑲᓇᐊᐧᐸᒥᐁᐧᐃᐧᓂᐠ ᐁᑲᐧ ᒥᓇ ᐁᑲ ᑲᐧᔭᐠ ᐃᑫᐧᐊᐧᐠ ᑲᑐᑕᐊᐧᑲᓄᐊᐧᐨ ᒥᓇ ᐱᑯ ᑲᐧᔭᐠ ᒋᐊᓄᑲᑌᑭᐣ ᐁᑲ 
ᐅᑫᐧᓂᐊᐧᐣ ᒋᑭᐊᔭᒪᑲᑲᐧᐸᓂᐣ᙮

ᐃᐧᒋᐦᐃᐁᐧᐃᐧᐣ ᓇᑕᐁᐧᐣᑕᒪᐣ, ᐅᐅᒪ ᐃᔑᑭᑐᐣ 211 ᓇᐣᑕ ᐅᐅᒪ ᐃᔑᑭᐃᐧᑌᐣ 211.CA 

